
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Туй контроль» да «Лёк суӧмысь видзчысян кар»
Коми Республикаса канму казённöй учреждениеяс йылысь
Коми Республикаса Веськӧдлан котыр шуис: 
1. Выль ног котыртны «Туй контроль» Коми Республикаса канму казённöй учреждение сылӧн тэчасысь «Лёк суӧмысь видзчысян кар» Коми Республикаса канму казённöй учреждение торйӧдӧмӧн.
2. Урчитны, мый «Лёк суӧмысь видзчысян кар» Коми Республикаса канму казённöй учреждение уджлӧн шӧр могъясӧн лоӧны уджъяс збыльмӧдӧм сы могысь, медым автоматическӧй режимын уджалысь торъя техническӧй средствоясӧн вӧдитчӧмӧн ӧлӧдны инӧд торкалӧмъяслысь, видзчысьны наысь да найӧс пасйыны,  Коми Республика мутасын бурмӧдны да сӧвмӧдны «Лёк суӧмысь видзчысян кар» аппаратно-программнӧй комплекс.
3. Урчитны, мый «Лёк суӧмысь видзчысян кар» Коми Республикаса канму казённöй учреждение учредитысьлысь уджъяссӧ да уджмогъяссӧ збыльмӧдӧ Коми Республикаса Юралысьлӧн Администрация.
4. Урчитны «Лёк суӧмысь видзчысян кар» Коми Республикаса канму казённöй учреждениеын уджалысьяслысь медпозяна штат лыдсӧ 31 единица мындаын.
5. Коми Республикаса стрӧитчан да туй овмӧс министерстволы:
1) Коми Республикаса эмбур да му йитӧдъяс министерствокӧд ӧтув нуӧдны оланпастэчас серти колана юридическӧй уджъяс, кутшӧмъяс йитчӧмаӧсь «Туй контроль» Коми Республикаса канму казённöй учреждениесӧ выль ног котыртӧмкӧд;
2) урчитӧм пӧрадокын лӧсьӧдны «Туй контроль» Коми Республикаса канму казённöй учреждениелысь учредитан документъяссӧ тайӧ шуӧм серти.
6. Пыртны вежсьӧмъяс Коми Республикаса Веськӧдлан котырлӧн ӧткымын помшуӧмӧ содтӧд серти.
7. Тайӧ шуӧмыс вынсялӧ 2019 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2018 вося йирым тӧлысь 31 лун 
467 №
Коми Республикаса Веськӧдлан котырлӧн
2018 во йирым тӧлысь 31 лунся 467 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын помшуӧмӧ пыртӧм
ВЕЖСЬӦМЪЯС
1. «Туй контроль» Коми Республикаса канму учреждениелысь сикассӧ вежӧмӧн «Туй контроль» Коми Республикаса канму казённöй учреждение лӧсьӧдӧм йылысь» Коми Республикаса Веськӧдлан котырлӧн 2010 во ӧшым тӧлысь 28 лунся 479 №-а шуӧмын:
содтыны татшӧм сюрӧса 36 пункт:
«36. 2019 вося тӧвшӧр тӧлысь 1 лунсянь «Туй контроль» Коми Республикаса канму казённöй учреждениеын уджалысьяслысь медпозяна штат лыдсӧ урчитны 61 единица мындаын.».
2. Коми Республикаса Веськӧдлан котырлӧн 2018 во косму тӧлысь    17 лунся 188-р №-а тшӧктӧмын:
1) 4 пунктын «Туй контроль» Коми Республикаса канму казённöй учреждениелы» кывъяс вежны «Лёк суӧмысь видзчысян кар» Коми Республикаса канму казённöй учреждениелы» кывъясӧн;
2) «Лёк суӧмысь видзчысян кар» аппаратно-программнӧй комплекс йылысь положениеын, кутшӧмӧс вынсьӧдӧма тшӧктӧмӧн (содтӧд):
5.1 пунктын «Коми Республикаса юӧр технологияяс шӧрин» Коми Республикаса канму асшӧрлуна учреждение» кывъяс вежны «Лёк суӧмысь видзчысян кар» Коми Республикаса канму казённöй учреждение» кывъясӧн;
5.2. пункт киритны.
3. Коми Республикаса Веськӧдлан котырлӧн 2016 во урасьӧм тӧлысь 19 лунся 49-р №-а тшӧктӧмын:
1) 5 пунктын «Юӧр технологияяс шӧрин» Коми Республикаса канму асшӧрлуна учреждениеӧс» кывъяс вежны «Лёк суӧмысь видзчысян кар» Коми Республикаса канму казённöй учреждениеӧс» кывъясӧн;
2) 2016 - 2020 вояс вылӧ Коми Республика мутасын «Лёк суӧмысь видзчысян кар» аппаратно-программнӧй комплекс сӧвмӧдан концепцияын, кутшӧмӧс вынсьӧдӧма тшӧктӧмӧн (содтӧд):
«Водзкыв» 1 юкӧдса мӧд абзацын «Юӧр технологияяс шӧрин» Коми Республикаса канму асшӧрлуна учреждениелы (водзӧ - «ЮТШ» КР КАУ)» кывъяс вежны «Лёк суӧмысь видзчысян кар» Коми Республикаса канму казённöй учреждениелы (водзӧ – «ЛСВК» КР ККУ)» кывъясӧн;
 «Лёк суӧмысь видзчысян кар» АПК-лӧн характеристика» 6 юкӧдса «Комплексӧн веськӧдлӧмын котыртан-инӧда формаяс» 6.5. юкӧдулын:
медводдза абзацын «уджъясӧн» кыв вежны «могъясӧн» кывйӧн;
5 пункт киритны;
«Лёк суӧмысь видзчысян кар» АПК сӧвмӧдӧм серти уджаланартъяс да документация дасьтӧм» 8 юкӧдса медводдза абзацын «ЮТШ» КР КАУ» кывъяс вежны «ЛСВК» КР ККУ» кывъясӧн.
